Ա Մ Փ Ո Փ Ա Թ Ե Ր Թ

«ԳՈՒՅՔ ՕՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ քաղաքաշինության նախարարություն

01/15.2/2627.12

07.06.2012թ.
	Առարկություններ և առաջարկություններ չկան:
	
	

	Երևանի քաղաքապետարան

01/7-28044Հ

08.06.2012թ.
	Որոշման նախագծի 1-ին կետը հստակեցման կարիք ունի, քանի որ Կոմիտասի պողոտա 15 շենքի 176,5 /ներքին/ 194,1 /արտաքին/ մակերեսով տարածքը և 34,2 քմ. և 37.2 քմ մակերեսով ավտոտնակները հանդիսանում են Երևան համայնքի սեփականությունը /սեփականության իրավունքի գրանցման վկայական N 2243090, տրված 03.12.2007թ./ և առանց սեփականատիրոջ` տվյալ դեպքում Երևան համայնքի համաձայնության, գույքի օտարումը հակասում է ՀՀ քաղաքացիական օրենսգրքի 163-րդ, 169-րդ հոդվածներին:
Միաժամանակ հարկ է նշել, որ ՀՀ կառավարության 13 հունիսի 2003 թվականի N 882-Ն որոշմամբ հաստատված պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգի 4-րդ կետի համաձայն` հիմնարկներին և կազմակերպություններին ամրացված հիմնական միջոցների /բացառությամբ անշարժ գույքի/ օտարման մասին որոշումն ընդունում է Հայաստանի Հանրապետության կառավարությունը` պետական կառավարման լիազորված մարմնի ներկայացմամբ` Հայաստանի Հանրապետության ֆինանսների և էկոնոմիկայի նախարարության ու վարչության եզրակացությամբ:

Ելնելով վերոգրյալից ՀՀ կառավարության որոշման նախագիծը լրամշակման կարիք ունի:
	Չի ընդունվել. նախագծի համաձայն օտարման ենթակա գույքը պետության սեփականությունն է` ի դեմս ՀՀ ոստիկանության (սեփականության իրավունքի գրանցման վկայական N 1440888, տրված 29.01.2004թ., 04.06.2012թ. փոփոխություններով): Առաջարկությունը վերաբերում է այլ տարածքի, որին նախագիծը չի անդրադառնում:
	

	ՀՀ ԿԱ պետական գույքի կառավարման վարչություն

12.06.12թ

01/22.12/3001-12
	1. Նախագծի նախաբանում հղում է տրվել ՀՀ կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և Հայաստանի Հանրապետության կառավարության 1994 թվականի փետրվարի 25-ի թիվ 92 որոշումն ուժը կորցրած ճանաչելու մասին» թիվ 882-Ն որոշմանը /այսուհետ` որոշում/, սակայն ներկայացված նախագիծը չի համապատասխանում նշված որոշմամբ հաստատված կարգին, քանի որ համաձայն կարգի 4-րդ կետի` հիմնարկներին և կազմակերպություններին ամրացված անշարժ գույքի օտարման մասին որոշումն ընդունում է Հայաստանի Հանրապետության կառավարությունը` Հայաստանի Հանրապետության կառվարությանն առընթեր պետական գույքի կառավարման վարչության ներկայացմամբ` կազմակերպության կառավարումն իրականացնող լիազորված պետական մարմնի համաձայնությամբ:
2.Միաժամանակ տեղեկացնում եմ, որ նախագծում անհրաժեշտ է սահմանել դրույթ գնորդի կողմից անշարժ գույքի սպասարկման և օգտագործման համար հատկացված հողամասի /կամ դրա բաժնային մասի/ կադաստրային արժեքի վճարման մասին:
	1. Առաջարկությունը քննարկվել է. հաշվի առնելով այն հանգամանքը, որ ՀՀ կառավարության 13.06.03թ. թիվ 882-Ն որոշումը վերաբերում է  պետական կառավարչական հիմնարկներին ամրացված գույքի օտարմանը, իսկ ՀՀ ոստիկանությունը չունի աշխատակազմ /պետական կառավարչական հիմնարկ/, ուստի նախագծի նախաբանում կատարված հղումը հանվել է:
2. Նախագծի 1 կետի 3-րդ ենթակետում և հավելվածում արդեն իսկ նշված են օտարվող գույքի գնահատման արժեքը և վաճառքի գինը:
	

	ՀՀ ֆինանսների նախարարություն
	Սահմանված ժամկետում պատասխան գրություն չի ստացվել:
	
	


                                                              ՀՀ    ՈՍՏԻԿԱՆՈՒԹՅՈՒՆ
